
Бұл дәрісте біз француз философы және психоаналитигі Жак Лаканның «Мен» функция-          
сын жасаушының айна кезеңі» атты еңбегін талдаймыз. Негізгі тақырыпқа көшпес бұрын, 
автордың жеке тұлғасы жайлы мәліметтерге тоқтала кетейік.

Жак Лакан психоанализ тарихындағы ең беделді, әрі ықпалды тұлғалардың бірі болды. 
Оның әдебиет және философия саласындағы танымы кең еді. Лакан медицина университетінде 
оқып, психиатрия саласы бойынша мамандандырылды. Ол медицина саласы бойынша 
докторлық диссертация қорғады. Оның диссертациясына ғалымдар «психиатрия, психоанализ, 
сюррализм және философияның тоғысқан жері» деген баға берді.

Ол ең алдымен, «құрылымдық психоанализ» концепциясының авторы ретінде кең таны-
мал болды. Лакан «Париждік Фрейдизм мектебінің» негізін қалаушысы және оның жетекшісі. 
Аталған мектепті ол 1970 жылдардың соңына дейін басқарды. Лакан өзін З. Фрейдтің ең 
дәйекті жақтаушысымын деп санады. Психиатр ретінде, оны сол кезеңнің ескірген әдістері 
қанағаттандырмады. Зұлымдықтың тамырын, Лакан заманауи психоанализдегі фрейдизмнің 
ақылға қонымсыз түсіндірілуінде деп ұғынды. Сондықтан ол «Фрейдке қайта оралу» деген 
ұран тастап, оны құрылымдықтың призмасы арқылы қайта оқуды ұсынды. Фрейдке оралу – 
бейсаналықтың түбегейлі ашылуына оралу еді.

Негізгі бөлім

Жак Лакан тәжірибеде өзінің теориялық идеяларын пайдаланып, өз психоанализ мекте-
бін құрды. Оның теориясының басты мәні сол, ол психоанализді лингвистикамен біріктіреді, 
Фрейд комплексінің Эдиптерін қайта тұжырымдады, өзінің жобалаған жолы – психоздарды 
емдеу жолымен жүрді. Құрылымдық психоанализдің теоретигі мен практигі Жак Лакан, 
адамзат психологиясының санасыздық құрылымына енуге тырысты. Лакан санасыздық тіл 
ретінде құрылымданған деген болжамға сүйенді, демек субъектіге оның дәлелдерін білдіру 
үшін бірқатар мүмкіндіктерді ұсынады. Бұл Зигмунд Фрейдтің жиі қайталайтын, «Психоанализ 
кезінде, емдеу тек сөзбен алмасу арқылы жүреді, талданушы мен дәрігер арасындағы әңгіме» 
деген ақиқатын ұғынуды білдірді.

Психоанализ – бұл, ең алдымен, әңгімемен емдеу. Егер патологиялық бұзылушылықтар 
тек сөздердің көмегімен емделсе, онда сөзге деген белгілі қатынасқа сүйену қажет. Ж. Лакан 
Фрейдтің теориясы және практикасы ретінде тұспалданған, сөзге деген бұл қатынасты 
мойындамаған және Соссюр лингвистикасына сүйеніп, бұл қатынасты мұқият ойластырған 
жөн деп санады.

Лакан үшін тілдің маңызы бірінші орында болды. Ол шамамен былайша пайымдады: сөз 
бен тілдің дамуы бізді жануарлардан ерекшелейді. Осының арқасында біздің санамыз бар, біз 
ойлана аламыз, есте сақтай аламыз, мәселелерді шешіп, шешім қабылдай аламыз. Әңгімелесу 
де психоанализдің негізгі тәсілі болып табылады. Тіл – бұл біздің ескермей қоя салатын 
нәрсеміз емес. Адам – сөйлеуші жан, ал тіл қалыптастырушы және ол адамды тұлға ретінде 
қалыптастырушы. Лакан санасыздықты қайнаған, жойылмаған сезімдер қазаны ретінде 
қарастырмайды, ол үшін бейсаналық тіл ретіндегі үлкен құрылым, бір-бірімен ассоциативті 
байланысқан сөздер топтамасы. Оның сөздері бойынша, жүйкелік белгілер, мәселе мен тәртіп 
– бұл «бұғатталған сөздер» іспеттес, тіл арқылы білдіру мүмкін емес сөздер, сондықтан оларды 
ауыспалы түрде білдіреді. Сондықтан лаканиандық психоанализдің мақсаты – науқас туралы 
шындықты, оның өткені туралы, жарақаты мен ниеттерін сөздер арқылы, тіл арқылы білдіру.

Лаканның ерекшелігі сол, ол өзін Фрейдті оқумен шектемейді; ол Фрейд идеялары мен 
Якобсон және Леви-Строс, Соссюр және Хайдеггер, француз лингвисті Эмиль Бенвенист пен 
француз психологы және философы Анри Валлонның теорияларын үйлестіреді. Лакан түрлі 
білім саласына, психоанализбен шегаралас – лингвистика мен математикаға, кибернетика 
мен этикаға, эстетикаға ерінбей-жалықпай жүгінеді. Оның басты қызметі, структурализм 
мен структурализмнен кейінгі кезеңдегі фрейдтік психоанализді қайта қарауында болды. Ол 
фрейдтік пансексуализмнен аулақ болды.

Фрейд бейсаналықты – адамда өмір сүретін, бірақ олардың әлеуметтік қолайсыздығы 
немесе тұлғаның басқа қажеттіліктерімен, себеп-мақсаттарымен сәйкес келмеуінің салда-

рынан мойындалмайтын, бастапқы балалық әуестігі ретінде түсіндіреді. Лакан Фрейдке қа-
рағанда өзінің «Санасыздық тіл ретінде құрылымданған» деген бейсаналық жайлы ұғымын 
тұжырымдай алды.

Ғалым Печенина: «Фрейд адам бейнесін өзгертті, оны ажыратылған тірі жан ретінде ұсынды, 
оның мінез-құлқы санасыздық табиғатымен негізделген. Ал Лакан өзінің Фрейд идеяларына 
шынайы берілгендігіне қарамастан, классикалық психоанализдің радикалды ревизиясын 
қабылдады және зерттеушілік акцентті тіл саласына сыйдырды», – дейді.

Лакан З. Фрейдтің тілдің бейсаналыққа қатысты символикалық қызметін, тілдің оның 
ерекше коды ретінде кеңейтілген түсінікпен толықтырды. Құрылымдық әдістерді қолдану 
арқылы ол психикалық құбылыстарды, патологияны қоса алғанда, саналылық пен барлығын 
дешифрлеу жайлы тезисті байытты.

Джулия Ривкин мен Майкл Райан былай дейді: «Жак Лаканның жұмысы ең алдымен 
құрылымдық психоанализдің жұмысына әсер етті. Ол «Мен» сыны немесе тұлға психологиясын 
қамтиды. Лаканның баяндамасы Фрейдтің идеясына, яғни оның бейсаналықтың адам 
өміріндегі билігіне деген сеніміне қайта оралуды білдіреді. Бірақ Лакан Фрейдті өзінше қайта 
жазады. Ол «Менді» мәдениет пен әлеуметке енгізеді. Біз бәріміз өзіміз туылған символдық 
тәртіппен құрылымданғанбыз. Бұл біздің гендерлік сәйкестендірілу мен отбасыдағы орнымыз 
жайлы тәртіп».

Біз символдарды өндіре бастағанда, сонымен қатар, біз өзімізді қоршаған балалық шақ 
әлемінің объектілерінен алшақтаймыз және тұлғалық тәуелсіздікке жетуді үйренеміз.

Лакан полемикасы, психоанализ саналық пен бейсананың динамикалық арақатынасына 
емес, оның әлеуметтік ортасы мен комплексті «Меніне» жұмылдырылу мүмкіндіктерін, Англия 
мен Америкада жаңа зерттей бастаған Эго психологтарына қарсы бағытталды.

Лакан бойынша «айна кезеңі» термині

«Айна кезеңі» атауы Лакан теориясы үшін негізгілерінің бірі. Оның мәнісі келесіде: Лакан 
6 айлықтан бастап 18 жасқа дейінгі балалар психологиясын, яғни олардың алғашқы өзін-өзі 
тануын зерттейді. Дәлірек айтқанда, бұл кезеңде балалар айнадағы өз бейнесін тани алады. Ол 
оны 1936 жылы тұжырымдады, ал дамытылған түрде «Айна кезеңі және оның Мен функциясын 
қалыптастырудағы рөлі» атты мақаласында (1949) баяндайды. Бала қызығушылық, таңданыс 
білдіреді.

«Айна кезеңі» концепциясы Лаканда Анри Валлон жұмыстарының ықпалымен пайда 
болды, оның идеялары жануарлар мен адам айнадағы өз бейнесін қалай қабылдайтындығын 
бақылауға негізделген. Валлон адам мен шимпанзе балаларының алты айлығында, өз 
бейнесін танумен көрсетілетін әрекет айқындала бастайтындығын байқайды. Шимпанзе 
өзінің жаңалығына қызығушылығын тез жойса, адамдар әдетте онда өте күшті қызығушылық 
білдіреді және өз денесі мен оның бейнесінің арасындағы байланысты зерттеуге көп күш пен 
уақыт жұмсай бастайды.

Баланың айнадағы өз бейнесімен кездесетін сәтіндегі тәжірибесін Лакан алғашқы сәй-
кестендіру, яғни субъектіні өзгерту деп атайды. Бала айнадағы өз бейнесін байқайды және 
таниды. Бірақ бала бұл кезеңде қаншалықты дара болса, соншалықты ана денесінің жартылай 
тәуелді бөлігі болып табылады: оның қимылдары дұрыс үйлеспеген, ол анасының немесе 
басқа біреудің көмегімен ғана жүре алады.

Дэвид Мэйси Лаканды З. Фрейдтің «Нарциссизм туралы» мақаласын (1914) негізгі деп 
санайтынын айтады. Фрейд осы еңбегі арқылы, ғылымға жаңа «Нарциссизм» терминін 
енгізе отырып, адам психологиясының мәнін түсінуге айрықша үлес қосты. Нарциссизм 
ұғымы – өзін-өзі шексіз жақсы көру, өз мүддесін басқалардан жоғары қоюмен сипатталатын 
мінез-құлық ерекшелігін білдіреді. Фрейдтің айтуынша, адам өзін екі қарама-қарсы бағытқа 
бейімдей алады: оның бірі – өзінің негізгі қызығушылығы, махаббаты, қамқорлығы немесе 
Фрейдтің терминологиясына сәйкес оның либидосы, яғни сексуалды энергиясы – ол өзіне, не 
айналасындағы қоршаған әлемге: мәселен, өзге адамдарға, идеяларға, табиғатқа бағытталады.

Жас бала аутоэротизм жағдайына келген кезеңде, нарциссизм пайда болады. Ол өзінің 
шынайы бейнесіне параллель басқа психикалық құрылымды түзіп, оған өзінің құштарлық 
сезімін тудырады. Бұл сезім айна кезеңінде баланың қуануын қамтамасыз етеді және сонымен 
біршама жатырқау кезеңін тудырады. Нарцисизм психосексуальдық дамудың ерекше кезеңі, 
ол ауто-эротизм мен объектілік махаббат арасындағы аралық. Бұл кезеңнің аутоэротизмнен 
айырмашылығы, онда баланың сүйіспеншілік сезімі, оның өзіндік «Меніне» бағытталады. 
Фрейдтің осы мақаласына сүйеніп, Лакан «Негізінде Фрейдтің эго теориясы біздің «мен» деп 
атайтынды көрсетуді болжайды, біз өзіміз туралы елестететін белгілі бейне, елес тудыратын 
бейне бар», – деп жазады.

Виктор Аронович Мазин өзінің «Лаканға кіріспе» атты кітабында, лакандық ұғымдағы «айна 
кезеңі» туралы былай деп жазады: «Айна кезеңі көкіректен айыру кезеңінен кейін басталады. 
Осы айыру нәтижесінде Мен және Өзге біресе қосылатын, біресе айырылатын кеңістік ашылады.

Лакандық құрылымның негізгі үштігі: «Қиялдағы» – «Символдық» – «Нақты» үштігіне 
түсініктеме берейік.

Ж. Лакан үштігінің пайда болуына лингвистикалық концепциялар, атап айтқанда,                                          
Ф. де Соссюр, Р. Якобсонның еңбектері зор ықпалын тигізді. Ол Фрейдтің «Ол – Мен – Жоғарғы 
Мен» үштігін өзгертеді. Лакандық концепцияның Фрейд теориясынан айырмашылығы, мұнда 
Ол-дың орнын Нақтылық иеленеді, Мен-нің рөлін Қиялдағы, ал «Жоғарғы Мен» функциясын 
Символдық орындайды. Ж. Лаканның үштігі келесідей: «Нақты» – «Қиялдағы» – «Символдық» 
болып табылады. Бұл Лаканның ең басты ұғымы, үш категориясы, сананы қалыптастыратын 
күштің үш саласы.

Нақты – тілге дейінгі әлдебір санасыздық, барлық категорияларға дейінгі тәжірибе ретінде 
көрініс табады. Ол жаңа туған сәби өмір сүретін әсер, сезім, жағдай, әуестік және сезімдер 
хаосы, сәби ересектердің бақылауымен, мәдениеттің ықпалымен және тілдің қатысуымен, 
ол ишараттың, тиянақты буындардың, атау-сөздердің, ұғым-сөздердің және мәдени тәртіп 
үлгілерінің және таңбалық құралдардың көмегімен өз күйзелістерін білдіре бастайтын кезең. 
Бұл тіл шегарасында тұрған тілге дейінгі санасыздық, бұл әлі тәжірибеде бастан өтпеген 
құбылыс. Бұл пішінсіз, формасыз нәрсе, баланың ана құрсағында жатып, туылып санасыз, 
басынан өткізетін, сараланбайтын бүкіл сезімдер, әсерлер мен жағдайлар кешені.

Қиялдағы – бұл адамның тұтастық қиялы мен «Мен» автономиясын табу мақсатында 
туындайтын, өзі туралы елестету мен сәйкестендіру кешені. Бұл адамның өзі жасайтын және 
психикалық, не нақтырақ айтқанда, өзін өзі қорғауда маңызды рөлін атқаратын елес идеялар 
кешені болуы мүмкін.

Қиялдағы «шынайылық принципіне» емес, елестету логикасына бағынады. Ол тұлғаны 
қанағаттандыратын және объектілік әрекет пен оның санасында коммуникацияға түсетін 
серіктестерінің образына қатысты сахналық рөл ойнайтын «Мен» образын жасайды.

Қиялдағы адамның өзіне қатысты білместік, адасу аймағы болып табылады. Қиялдағының 
қалыптасуы, Лакан «Айна кезеңі» деп атаған 6–18 кезеңінде жүреді. Дәл осы кезеңде, бұрын 
өз бейнесін бөтен адам ретінде қабылдайтын сәби, енді өзін оған сәйкестендіріп, айнадағы өз 
бейнесін тани бастайды.

Дәл осы сәт баланың өзінен алшақтауының бастауы болады, сәби өзін ішінен емес, сыр-
тынан тани бастайды және «Бұл Мен» дей отырып, өзін емес, айнадағы өзінің егіз бейнесін 
көрсетеді, ал ол бейне негізінде өзге біреу Лакан терминологиясына сәйкес ол басқа біреу 
болып табылады.

Лаканның пікірінше, адам өзінің қандай да бір белгісімен барабар емес. Оның «Мені» 
ешқашан толық анықталмайды. Себебі ол өзін іздеумен болады және тек қана басқалар арқылы 
оның басқа адамдармен қатынасы арқылы ғана сипаттала алады. Дегенмен ешкім өзін де, 
өзгені де толық тани алмайды және толығымен басқа адамның санасына кіруге қабілетсіз.

Символдықтың көрсеткішінің тілмен байланысы жайлы айтар болсақ, Символдықтың 
жұмысының айқын мысалы, қорқу. Лаканға сәйкес – бұл тұлғаның қоғамда қалыпты өмір сүре 
алу үшін негізінен бейсаналы, символикалық тұрғыда меңгеретін, әлеуметтік мәдени нормалар 
мен ұғымдарының саласы, сондай-ақ, тұлғаның қоғамға қатысты жеке және жалпыға ортақ 
мағыналарының саласы.

20. Лакан «Мен» функциясын жасаушының айна кезеңі

Ж. Лакан Фрейд идеяларына сүйеніп, адам тілді меңгерудің арқасында ғана өзі болып 
қалатынын атап өтеді. Лаканның символдығы көбіне, Леви-Стросстың «мәдени тәртібінің», 
яғни тілмен жанамаланған мәдени тәртібінің баламасы болып саналады.

Лакан теориясын клиникалық практикада қолданудың нәтижелері

Лакан санасыздық сөйлеу үстінде тұрады деп есептеді. Ол Фрейдтің назар аударған «сөйлеу 
автоматизмі» ұғымына сай келеді. Лакан науқастың сөзіне құлақ асты, ол әсіресе қайталана 
беретін жаңылыс сөздерге назар аударады. Ол науқастың сөзінен байланыстырушы болатын 
және оны шынайылыққа оралтатын, жетіспейтін буындарды табуға тырысты. Санасыздықты, 
ол сөзді қалпына келтіруге қажетті кемшілік деп санады. Лаканның замандасы және отандасы 
Рене Мажор, Лакан өзінің әдістерін, іс жүзінде қолданып, жүргізген бақылауларын былайша 
сипаттайды: «Мен Лаканның семинарына және оның кеңестеріне қатысайын дедім. Ол кезде 
біз санаулы болатынбыз. Психиатриялық емханада оның науқастарын бақылай отырып, 
неге оның Фрейдке қарағанда психоздарға деген қызығушылығы жоғары деп ойладым. Ол 
жүйке ауруы науқастарына, көбіне есалаңдарға зерттеу жүргізді. Ол психиатр ретінде мұндай 
науқастармен өзінің жеке практикасында сирек ұшырасты. Фрейд, әрине, санасыз бейімделу 
тілін психоз арқылы ашты. Ал Лакан есалаң тілді тыңдай отырып, нені анықтауды үміттенді? 
Ол есалаң тілді тыңдауға дайын болды ма? Оның теориялық тілі, ақыл-еске жиі қайшы келді 
ме? Ол осы санасыздықта бейсаналықтың негізгі тілін тапқысы келді ме? Қалай болғанда да, 
ол әдетте бір сағаттан астам өзінің науқастарының сандырағын тыңдады. Оның құмарлығы – 
өзі «Эми жағдайы» деп атаған және өзінің медициналық диссертациясын жазған, паранойямен 
ауыратын әйелдің жағдайы сияқты шексіз болды.

Лакан науқасқа: «Айналайын, маған барлығын айтыңызшы», – дейтін ол әдетте, барлығын 
айту мүмкін емес екенін жақсы білсе де. Десе де оның жолдастық қатынасы, осы «барлығын 
айту мүмкін емес» деген тосқауылдарды жоятын секілді. Ол шамасы, әу бастан әңгіме 
барысында санасыз рөлді ойнауды ниеттенді. Ол науқастың сөзінің мәнін ашуға әрекеттенді», 
– деп жазады Рене Мажор.

Лакан психоанализді, жоғалған объектіні, шын мәнінде символдық қызметті таңбалау 
және тарихиландыру жұмысы ретінде түсінеді. Сондықтан бірқатар сыншылдар, Лаканды 
психоанализді невроздарды емдеумен қиыспайтын, өзіндік тілдік ойынға айналдыру әрекеттері 
үшін айыптады.

Қорыта айтқанда, Лакан теориясының мағынасы, оның классикалық «субъект» түсінігін, 
түбегейлі қайта қарастыруында болып табылады. Егер картезиандық дәстүрде субъект сана 
мен өзін-өзі танудың тәуелсіз иесі, белгілі бір субстанциялық тұтастық ретінде қарастырылса, 
Лакан бойынша, субъект әртүрлі символикалық құрылымдардың түйіскен нүктесі мен 
бейсаналық күштердің қолданылу нүктесі. Мәдениет жеке тұлғаның атрибуты емес, керісінше, 
субъектінің көмегімен сөйлейтін жеке тұлға мәдениеттің атрибуты болып табылады.

Өздігінен субъект «ештеңе» емес, ол символикалық матрицалармен толтырылатын жай 
«бос қуыс». Бұдан мәдени нормаларды тасушы мен «Менің» арасындағы тұрақты өзара әрекет 
туындайды.


